
Boek van Opregte (Vervolg) 

79:8 En Moshè het opgestaan om na Egipte te gaan en 
hy het sy vrou en seuns saam met hom geneem; en hy 
was by ‘n herberg op die pad en ‘n Boodskapper van 
JaHWeH het neergedaal en het ‘n geleentheid teen 
hom gesoek.  

9 En hy wou hom doodmaak oor sy eersgebore seun, 
omdat hy hom nie besny het nie, en hy die Verbond 
wat JaHWeH met Abraham gemaak het, oortree het. 

10 Want Moshè het geluister na die woorde van sy 
skoonvader wat hy aan hom gesê het om nie sy 
eersgebore seun te besny nie. Daarom het hy hom nie 
besny nie. 

11 En Sippóra het die Boodskapper van JaHWeH 
gesien wat ‘n geleentheid teen Moshè gesoek het en 
sy het geweet dit was as gevolg van Gersom, haar 
seun, wat nie besny is nie. [Exodus 4:23] 

12 Sippóra het haar gehaas en het van die skerp klippe 
geneem wat daar was en sy het haar seun besny en 
het haar man en haar seun uit die hand van die 
Boodskapper van JaHWeH verlos. 

 

Exo 4:25 Toe neem Sippóra 'n skerp klip en sny die 
voorhuid van haar seun af en dit het op sy voete geval 
en sy sê: Waarlik, jy is vir my 'n bloedbruidegom! 
[Exodus 3:17] 

Exo 4:26 En Hy het hom laat staan. Toe het sy gesê: 
Bloedbruidegom! - met die oog op die besnydenis. 
[Génesis 17] 

 
Die Wysheid het JisraEl beskerm  

Wysheid van Salomo 10:15 ‘n Apartgestelde volk en ‘n 
suiwer saadlyn het Sy (Die Wysheid) verlos uit ‘n nasie 
van verdrukkers. (Egipte) [Psalm 77:20] 

16 Sy het ingegaan in die siel van JaHWeH se 
dienskneg (Moshe) en aan skrikwekkende konings 
teenstand gebied deur wonders en tekens. 

17 Sy het die apartes die beloning gegee vir hulle 
inspanning en hulle gelei op ‘n wonderlike weg; 
bedags was Sy vir hulle ‘n beskerming gewees en 
snags ‘n lig soos van Sterre. 

18 Sy het hulle deur die Riet See [Skelf See] gebring en 
hulle deur baie water gelei, 

19 maar hulle vyande het Sy oorstroom en hulle uit 
die diepte van die afgrond weer laat uitspoel. 

20 So het die regverdiges die besoedeldes gebuit, en 
het hulle die Naam van U Apaeid besing, JaHWeH, en 
eensgesind U verdedigende Hand geloof. [Exodus 
24:11] 

21 Want die Wysheid het die monde oopgemaak van 
die wat stom was, en Sy het die tonge van kindertjies 
verstaanbaar gemaak. 

Die belofte van die Gees aan Moses 

Exo_13:21 En JaHWeH het voor hulle uitgetrek, 
bedags in die Wolkkolom om hulle op die pad te lei, 
en snags in die Vuurkolom om hulle voor te lig, sodat 
hulle dag en nag kon trek. 

 

Exo 40:33 Hy het ook die voorhof opgerig, rondom die 
Tabernakel en die altaar, en die bedekking vir die 
poort van die voorhof opgehang. So het Moshè dan 
die werk voltooi. 

Exo 40:34 Toe het die Wolkkolom die Tent van 
Samekoms oordek, en die Glansrykheid van JaHWeH 
het die Tabernakel gevul, [Exodus 25:22; Wysheid van 
Sirah 24:10] 

Exo 40:35 sodat Moshè nie in die Tent van Samekoms 
kon ingaan nie, omdat die Wolkkolom daarop gerus 
en die Glansrykheid van JaHWeH die Tabernakel 
gevul het. 

Exo 40:36 En as die Wolkkolom van die Tabernakel af 
optrek, het die kinders van JisraEl elke keer weggetrek 
op al hulle togte; 

Exo 40:37 maar as die Wolkkolom nie optrek nie, dan 
trek hulle nie weg nie, totdat dit weer optrek. 

Exo 40:38 Want die Wolkkolom van JaHWeH was 
bedags op die Tabernakel, en vuur was snags daarin, 
voor die oë van die hele huis van JisraEl, op al hulle 
togte. 

 
Die Wysheid slegs in JisraEl 

Wysheid van Sirag 24:1 DIE Wysheid prys Haarself en 
te midde van Haar volk word Sy geëer. 

7 In al hierdie dinge het Ek ‘n rusplek gesoek [en gesê:] 
In wie se erfenis sal Ek woon? [Boekrol van Henog 42; 
48:1] 

8 Toe het HY, die Formeerder van die heelal, My 
beveel, en My Formeerder het My woonplek vasge-
stel; en HY het gesê: Onder Jakob moet Jy woon en in 
JisraEl moet Jy [jou] Erfdeel besit. [Boekrol van Henog 
39:5; Profesie van Barug 3:38] 

9 Van ewigheid, van die begin af het HY My geskape, 
en tot in ewigheid sal Ek nie ophou nie. [Exodus 40:34-
40] 

10 In die Tabernakel van Apaeid het Ek voor HOM 
gedien en so was Ek in Sion gevestig. [Exodus 25:8 ; 
25:22; Exodus 40:34; Deuteronómium 30:12; Wysheid van 
Sirah 19:20; JeshaJaH 63:11] 

